
Søknad frå G.R. Sending om ny revidering av reguleringsplan for Sauli, gnr.77, bnr.1.

Saksgang: Andre gongs handsaming i planutvalet.

      Godkjenning i kommunestyret.

                  Kunngjering av plan.

Dokument i saka:

Nr. 1. Søknad frå Infratech a/s og Gunnar Sending om løyve til å endre reguleringsplanen for 

          Sauli, datert 16.05.2007. Vedlegg.


Nr. 2. Plankart, reguleringsføresegner og planomtale. Vedlegg.

Nr. 3. Plankart over tekniske anlegg. Vatn og avlaup.

Nr. 4. Uttale frå Telemark Fylkeskommune, datert 02.07.2007.

Nr. 5. Uttale frå Mattilsynet datert, 20.07.2007.

Nr. 6. Utskrift av sak nr.07/077 i planutvalet 20.06.07, utlegging til offentleg ettersyn.

Nr. 7. Uttale frå Fylkesmannen i Telemark, datert 29.08.2007.

Nr. 8. Uttale frå Kviteseid kommune, datert 28.08.2007.

Saksopplysningar:

Det blei vedteke å leggje reguleringsplanen ut til offentleg ettersyn i møte 20.06.2007. Fristen gjekk ut 31.08.2007.

Gunnar Sending og Infratech a/s v/ Haakon Fretheim søkjer på vegne av Velforeininga for Sauli om å endre eksisterande reguleringsplan for Sauli gnr.77, bnr.1 i Tokke. Planområdet er uendra.

Formålet med endringa er å leggje til rette for 5 nye hytter, hyttene H7 til H11 i tillegg til dei 42 tomtene som er godkjende frå før. Oppgradering av den tekniske standarden  på alle hyttene til å omfatte innlegging av vatn og kloakk. I tillegg er det lagt inn ny veg til dei nye tomtene og føresegnene er noko omarbeidd.

I plankartet er 7 borhol for vatn avmerka, og 5 reinseanlegg som er i trå med vedlagde plan for vatn og avløp. Det vil bli ein oppgradering av planen med moglegheit for å ha innlagt vatn og tilkopling til avlaupssystem. Avlaupsordninga vil bli i form av fleire mini reinseanlegg

Reguleringsplanen for Sauli blei sist revidert og vedteken av kommunestyret 15.06.2004.

Fylkeskommunen fekk gjennomført arkeologiske registreringar etter kml.§9. Kol gropene som blei registrert er definert i plankartet som bevaringsområde, freda kulturminne.

Det har kome nokre merknader i høyringsrunden:

Telemark Fylkeskommune har ingen innvendingar mot revisjonen.

Fylkesmannen har ikkje merknadar til planen.

Mattilsynet har pr. i dag vurdert at vassforsyninga til hyttefeltet ikkje er godkjenningspliktig etter drikkevassforskrifta §8. Krava i drikkevassforskrifta gjeld framleis om det ikkje er godkjenningspliktig. Det betyr at vassverkseigar må syte for at det vert gjort regelmessig tilsyn

Mattilsynet sin vurdering er at innlegging av vatn og kloakk i Sauli hyttegrend ikkje vil føre til auka fare for forureining av drikkevatnet til Morgedal vassverk.

Kviteseid kommune visar til tidlegare uttaler til planen.

Kommunen er redd for forureining av råvatnet til Morgedal vassverk og visar til ein virusepidemi i Morgedal tidleg på 90- talet som skuldast ein vassbore virus, Norwalk.

Morgedal vassverk har høgt bakterieinnhald i råvatnet og må hente råvatnet sitt frå dette nedslagsfeltet. Kommunen oppmodar i brevet til å sei nei til utbygginga.

Vurderingar:

Krava i drikkevassforskrifta gjeld framleis om det ikkje er godkjenningspliktig. Det betyr i følgje Mattilsynet at vassverkseigar må syte for at det vert gjennomført regelmessig tilsyn, drift og vedlikehald av vassforsyningssystemet slik at krava i drikkevassforskrifta vert stetta.

For å kunne dokumentere vasskvaliteten, må det takast jamlege prøver av vatnet frå dei ulike brønnane. 

Dei biologisk/ kjemisk minireinseanlegga skal vera trygge anlegg.

Det bør stillast krav til vassdragseigar jfr.pbl.§65 om at det skal takast 6 kontrollprøver fordelt på heile året i dei ulike brønnane. Då vil ein få kunna dokumentera vasskvaliteten.

Tiltakshavar må setje inn tilstrekkjeleg med ressursar til drifting av anlegga.

Me vurderar anlegget for å vera trygt mot ei eventuell forureining.

Arealdelen av kommuneplanen for 2005- 2017 blei godkjent i kommunestyret 13.09.2005.

Planområdet blei då endra frå ljosegrønt til gult i den nye arealdelen, Sauli- R3. Kviteseid kommune kom ikkje med innspel i samband med rulleringa. Nedslagsfelt for drikkevatn blei skravert inn i det nye plankartet. Me vil ikkje vekt leggje innspelet frå Kviteseid kommune i denne handsaminga då planen er i trå med arealdelen.

Før andre gongs handsaming i planutvalet bør planutvalet på synfaring i området. 

------------------Dette er slutten på Innstilling – ikkje slett denne linja -----------------------------------

Utskrift sendt:

Infratech a/s v/ Haakon Fretheim, Porsgrunnsveien 190, 3735 Skien.

G.R. Sending, Lårdal, 3891 Høydalsmo.

Sauli Velforening v/ Geir Stenbro.

Fylkesmannen.

Mattilsynet.

Fylkeskommunen.

Kviteseid kommune

